
LETER E HAPUR

RrGGK shpreh shqetésimin e thellé lidhur me ri-traumatizimin e
paméshirshém té banoréve té Krushés sé Vogél, né radhé té paré té
grave, nga ana e EULEX-it

27 gusht 2015

| nderuar shef i misionit té EULEX-it, z. Gabriele Meucci,

Po ju shkruajmé pér té shprehur shgetésimin dhe frustrimin toné té thellé me kegtrajtimin e banoréve té
Krushés sé Vogél, kryesisht té grave, nga ana e Misionit té€ Bashkimi Evropian pér Sundimin e Ligjit né
Kosové (EULEX) dhe pér té kérkuar reagimin tuaj té menjéhershém.

Kjo letér dhe informatat né t€, bazohen né pérvojén personale té znj. Shpresa Shehu, kryetare e fshatit
Krushé e Vogél, partnere e afért e Rrijetit té Grupeve té Grave té Kosovés (RrGGK). Ne né RrGGK kemi
punuar pér sé aférmi me graté e Krushés sé Vogél té cilat jané prekur thellésisht nga lufta. Si informaté e
réndésishme pér ju, me 26 mars 1999, |13 burra dhe djem (t€ gjithé civilé), nga mosha |3 vjegare deri
né moshé té shtyré, jané zhdukur ose jané vraré, kryesisht nga fqginjét e tyre serbé. Deri mé sot, vetém
45 prej tyre jané gjetur dhe varrosur; ndérsa fshati ende pret té mésojé pér fatin e 68 té tjeréve edhe pse
kané kaluar mé shumeé se |5 vite.

Me 25 gusht 2015, pérfagésuesit e misionit té EULEX-it zhvarrosén disa trupa nga varrezat e Krushés sé
Vogél. Procesi pérmes té cilit jané zhvarrosur mbetjet ishte krejtésisht i papérshtatshém dhe nuk ka marré
né konsideraté ndjeshmériné e familjeve dhe banoréve té fshatit. Vetém njé anétar i familjes Hajdari ishte
informuar se do té vinte EULEX-i dhe kjo informaté éshté dhéné vetém njé naté para mbérritjes sé
EULEX-it. Pér mé tepér, EULEX-i erdhi nén pretekstin e rremé se do té verifikonte vetém informata dhe
se do t'i ribashkonte eshtrat té cilat ishin ndaré. Mirépo, Departamenti i Mjekésisé Ligjore dhe EULEX-i
filluan zhvarrosjen e tre véllezérve té vraré né masakrén e 26 marsit 1999: Nazim dhe Rasim Hajdari, té
cilét ishin varrosur mé 26 mars 2007; dhe Selajdin Hajdari, i cili ishte varrosur mé 26 mars 2009. T¢€ tre
véllezérit ishin identifikuar gjoja pérmes analizave té ADN-sé nga ana e ekspertéve té mjekeésisé ligjore.
Véllezérit ishin varrosur né té njejtén dité, né vite té ndryshme, pasi gqé ¢do vit banorét kané njé dité
pérkujtimore kur i varrosin té dashurit e tyre té tjeré (pasi gé mbetjet iu kthehen pérmes njé procesi
tejet té ngadalté). Megenése ende nuk i kané marré trupat e té gjithé té dashurve, ata jané té detyruar
gé cdo vit t'i vajtojné pérséri humbjet e tyre, gé né vetvete éshté shumé traumatike.

Té nesérmen e gérmimeve, znj. Shpresa Shehu, kryetare e fshatit, e cila nuk ishte informuar paraprakisht
pér vizitén e EULEX-it, pavarésisht natyrés sé saj té ndjeshme, kérkoi njé shpjegim se pse EULEX-i nuk e
kishte informuar paraprakisht até ose banorét e tjeré té fshatit. Ajo kérkoi informata shtesé lidhur me
géllimin e vizités sé tyre dhe vetém atéheré u informua nga antropologu se trupat duhet té zhvarroseshin
sepse mund té jené béré gabime dhe se analiza e ADN-sé duhet té pérséritet.

Florim Hajdari, véllai i njérit prej njerézve té ciléve besohet se ishin duke iu zhvarrosur mbetjet, ishte i
zeméruar me té drejté pér shkak se atij nuk i kané dhéné informata té plota dhe nuk e kané

paralajméruar. Megenése nuk kané pranuar asnjé shpjegim té duhur lidhur me géllimin e vizités sé
EULEX-it, familjet e tjera né fshat jané shqetésuar dhe tmerruar po njélloj, lidhur me fatin e mbetjeve té
té dashurve té tyre. T€ gjitha familjet té cilat besonin se mé né fund i kishin varrosur té dashurit e tyre,
disa pas pritjes prej vitesh, filluan té dyshojné nése té dashurit e tyre ishin gjetur né té vérteté. Ata filluan
té shgetésohen lidhur me até nése edhe trupat e té dashurve té tyre do té zhvarroseshin. Ndérkohé qé
fshati éshté ende né pritje té sqarimit té fatit té€ 68 personave té humbur, veté ideja se edhe ata té cilét
besoheshin se ishin gjetur mund té mos ishin gjetur, ishte jashtézakonisht traumatizuese.

Veg késaj, né vend gé té adresonte frikén dhe shqetésimin né rritje té komunitetit, EULEX-i vendosi njé
shirit té& verdhé rreth varrezés dhe vazhdoi me gérmimet duke mos shfaqur fare ndjeshméri. EULEX-i
nuk ka pranuar t'u pérgjigiet pyetjeve té njerézve dhe i ka ndaluar ata t'i afrohen vendndodhjes, né
pérpjekje pér té kuptuar se ¢faré po ndodhte.

EULEX-i ka shfaqur njé mungesé té ploté té ndjeshmérisé dhe respektit lidhur me pérvojat dhe nevojat
e banoréve té Krushés sé Vogél dhe né radhé té paré té grave. Ashtu sig ka shkruar dje edhe kryetarja e
Fshatit né letrén e saj drejtuar institucioneve té Kosovés, banorét e fshatit ishin “té€ tmerruar” dhe té ri-
traumatizuar nga kjo pérvojé. Pértej vuajtjes sé humbjeve té jashtézakonshme gjaté luftés, ata vazhdojné
té pérjetojné traumén e viteve té pritjes pér kthimin e mbetjeve té té dashurve té tyre, duke u pérballur
me njé lumé premtimesh té shkelura nga institucione vendore dhe ndérkombétare.

Gjithashtu, ndérkohé gé deklaron se angazhohet né zbatimin e Rezolutés sé Késhillit té Sigurimit té
Kombeve té Bashkuara (RKSKB) 1325 mbi Graté, Pagen dhe Siguring, EULEX-i ka déshtuar né kété
drejtim; EULEX-i e ka mospérfillur né ményré té ploté pérgjegjésiné e vet pér pérfshirjen e grave né
pozitat e vendim-marrjes né proceset pas konflikteve, megenése kryetarja e Fshatit as nuk ishte
informuar pér vizitén e EULEX-it. As nevojat dhe interesat e grave té prekura nga lufta nuk jané marré
parasysh.

Kjo nuk éshté hera e paré gé banorét e Krushés sé Vogél keqtrajtohen nga ana e organeve
ndérkombeétare, té cilat do té€ duhej t'i mbronin ata. Mé 25 maj 2006, edhe Misioni i Kombeve té
Bashkuara né Kosové (UNMIK) i traumatizoi pérséri personat té cilét kané pésuar krime té neveritshme
nga duart e regjimit serb dhe fginjét e tyre civile. UNMIK-u kishte sjellé njé shpuré té serbéve té cilét
kané kryer krime né fshat, pa ndonjé njoftim paraprak apo paralajmérim. Kur banorét reaguan nga frika,
UNMIK-u pérdori dhuné kundér grave dhe fémijéve, duke pérfshiré edhe pérdorimin e gazit lotsjellés
prané shkollés fillore. Ne jemi thellésisht té trishtuar dhe té frustruar gé misioni i EULEX-it duket se nuk
ka mésuar nga gabimet e UNMIK-ut, pavarésisht kérkesave tona.

Banorét e Krushés nuk mund té jetojné né page sepse ata nuk i kané varrosur té dashurit e tyre dhe
atyre vazhdimisht ua rikujtojné kété pérmes veprimeve té planifikuara dobét dhe mosveprimeve nga ana
e aktoréve ndérkombétaré. Drejtésia ende nuk éshté véné né vend pér krimet e kryera ndaj tyre.

Ne kérkojmé nga ju gé t'u kérkoni menjéheré falje publike banoréve té Krushés sé Vogél. Gjithashtu, i
béjmé thirrje EULEX-it g€, nga sot e tutje, té sigurojé vénien né veprim dhe zbatimin e protokolleve té
duhura gé garantojné ofrimin e informatave té plota pér personat e prekur dhe informimin paraprak té
komunitetit. EULEX-i duhet té takohet me banorét, t'ua shpjegojé géllimet e veta né ményré té ploté
dhe transparente dhe t'i trajtojé shgetésimet e banoréve. Luteni qé t'i trajtoni pa vonesé shqgetésimet
tona.

Me respekt,

Igballe Rogova
Drejtore Ekzekutive

www.womensnetwork.org ¢ Rr. Hajdar Dushi C-2 11/8, 10000 Prishtiné, Kosové « +381 (0) 38 245 850 ¢ info@womensnetwork.org






